3a Domënia ia por l’ann Aaaa
Pere tl cil, to sorvidú sant Ojöp Frëinadamez á aldí tüa cherdada 
da jí a fá lominé tla scurité tüa löm lominosa y a incundé che le rëgn dl cil é daimpró. 
Insciö periunse che Sant Ojöp da Oies nes stais dlungia te nosta oraziun
y dales invocaziuns periunse: Al vëgnes to rëgn.
1) Le vangele da incö nes chërda da dé ota y da se dé da fá, deache le rëgn dl cil é daimpró.
I periun ch’i sunse bugn sciöche Dlijia da fá verde la löm dla fede 
olache jënt vir tla scurité y tl'ambria dla mort. (chît) 
Por interzesciun de sant Ojöp da Oies periunse: Al vëgnes to rëgn, Signur.
2) Tüa Parora nes chërda da alisiré la soferënza y da porté varijun.
I periun por la jënt che vir tla meseria, danter veres, desdruziuns y rovines. (chît)
Por interzesciun de sant Ojöp da Oies periunse: Al vëgnes to rëgn, Signur.
3) Tüa Parora nes chërda da porté la pesc, deache to rëgn é n rëgn de pesc:
I periun che i regnanc vëighes tla pesc so compit plü important. (chît)
Por interzesciun de sant Ojöp da Oies periunse: Al vëgnes to rëgn, Signur.
4) Tüa Parora nes cherdá da pordené y da nes reconzilié. 
I periun do la forza da compatí les deblëzes di atri, da pordené y da jí a öna. (chît)
Por interzesciun de sant Ojöp da Oies periunse: Al vëgnes to rëgn, Signur.
5) Tüa Parora ó ch'i la liunse, ch'i l'ascutunse y ch'i la cuntunse inant.
I periun ch'i unse le coraje da tó ca la Sacra Scritöra te nostes families 
y da nen baié de ci che nes motivëia da crëie. (chît) 
Por interzesciun de sant Ojöp da Oies periunse: Al vëgnes to rëgn, Signur.
6) I un aldí, che deplü jogn che piâ pësc á lascé sües rëis y ti é jüs do a Gejú
ciodiche le tru de Gejú condejô ala vita.
I periun por nüsc morc, ch’ai ciafes la vita pro Chël Bel Dî. (chît)
Por interzesciun de sant Ojöp da Oies periunse: Al vëgnes to rëgn, Signur.
Signur, tüa Parora é na parora de lominus che salva y che varësc.
Dëidesse ince te nosc tëmp y te nosc monn da se dé da fá por le rëgn de Dî.
Bel Dî, tres Gejú, to Fi, te laldunse, te periun y te dijun dilan, incö y por l’eternité. Amen.
ACLAMAZIUNS - KYRIE
Signur Gejú Crist, tö es la Parora de Dî gnüda cern, nosta forza y ligrëza




Kyrie eleison / Signur, pieté
Signur Gejú Crist, tüa Parora é consolaziun y fontana de vita por chi che crëi en te




Christe eleison / Crist, pieté
Signur Gejú Crist, tüa Parora nes dëides da ti porté la misericordia de Dî ai atri




Kyrie eleison / Signur, pieté
